
ПАХТАНИ ҚАТЛАМДА ҚУРИТИШНИНГ АЭРОДИНАМИК РЕЖИМЛАРИНИ 

Аннотация: Мақолада лаборатория қуритгичида турли қатламдаги пахтани қуритишнинг 

аэродинамик тадқиқоти ёритилган. Пахтани қатламда турли қалинликда қуритилганда қўзғалмас қатламда, 

қайнар қатламда, канал ҳосил бўлиш ҳамда фонтан шаклида қуритишнинг тезликлари аниқланганлиги баён 

этилган. 

Калит сўзлар: пахта қатлами, тўрли юза, иссиқ ҳаво, қўзғалмас қатлам, иссиқ ҳаво тезлиги, 

аэродинамик режим, канал ҳосил бўлиш тезлиги, фонтан ҳосил бўлиш тезлиги. 

  

ИССЛЕДОВАНИЕ ОПРЕДЕЛЕНИЯ АЭРОДИНАМИЧЕСКИХ РЕЖИМОВ 

Аннотация: В статье представлено аэродинамическое исследование сушки хлопка в различных слоях в 

лабораторной сушилке. При сушке хлопка слоями различной толщины в неподвижном слое, в горячем слое, 

были определены скорости просушки с образованием каналов, а также в виде фонтана. 

Ключевые слова: Хлопковый слой, сетчатая поверхность, горячий воздух, неподвижный слой, скорость 

горячего воздуха, аэродинамический режим, скорость образования каналов, скорость образования фонтана. 

 

SALE SYNTHESIS OF SALICYLIC ACID AMIDE WITH AMINOBUTANIC ACID 
1Karshiev B.E., 1Parpiev A., 2Sayidova M.H. 

1Tashkent Institute of Textile and Light Industry,  

Annotation: The article presents an aerodynamic study of drying cotton in various layers in a laboratory dryer. 

When drying cotton in layers of various thicknesses in a stationary layer, in a hot layer, drying rates were determined 

with the formation of channels, as well as in the form of a fountain.  

Key words: Cotton layer, mesh surface, hot air, stationary layer, hot air velocity, aerodynamic mode, channel 

formation rate, fountain formation rate. 

 

Кириш.  Республикамизда тўқимачилик кластерлари тузилиши ва пахта тозалаш 

корхоналарини уларнинг таркибига киритилиши пахтани дастлабки ишлашни технологик 

режимларини қайта кўриб чиқишни талаб этмоқда. 

Пахта тозалаш корхоналари мустақил ишлаган даврларда пахтани дастлабки ишлашни 

мувофиқлаштирилган технологиясининг технологик ускуналарнинг ишлатиш бўйича 

тавсиялари, асосан, пахтадан тола чиқиши миқдорини ошириш мақсадида ишлаб чиқарилган 

эди. Мазкур тавсиялар бўйича пахта тозалаш корхоналарини ип-йигирув фабрикалар билан 

биргаликда ишлатилиши ишлаб чиқарилган толалар сифатида бир қатор муаммолар 

мавжудлигини кўрсатди. Жумладан, толада нуқсонли аралашма ва ифлосликлар миқдори 

юқори, тола намлиги 8% дан кам бўлиб, ишлаб чиқарилган ипларни сифатига салбий таъсир 

этмоқда [1]. 

Дунёда 10 мингдан ортиқ материаллар қуритилади. Уларга табиий технологик 

хусусиятларидан келиб чиқиб турли қуритиш усуллари тадбиқ этилади. 

Пахтани қуритиш учун, асосан, конвектив усуллар қўлланилади. Ҳозирда пахтани 

қуритишда конвектив усулда ишловчи барабанлар ишлатилмоқда [2]. Пахтани қатламда 

қуритиш бўйича ҳам бир қатор тадқиқотчилар, [3, 4, 5, 6] илмий тадқиқот ишларини олиб 

боришган ва бир қатор тавсиялар беришган. Лекин пахтани қатламда қуритишнинг етарли 

даражада назарий ва амалий асослари яратилмаганлиги ҳамда уни амалга оширувчи 

самарали барқарор ишловчи қуритиш ускунасининг конструкцияси яратилмаганлиги сабабли 

пахтани қатламда қуритиш усули амалиётда тадбиғини топмади. 

Шуни таъкидлаш керакки, пахтани қатламда қуритиш, асосан, тўрли юза устига 

пахтани маълум қалинликда жойлаштириб, тўрли юза орқали унга иссиқ ҳаво бериш орқали 

амалга оширилади. 

Ҳаво бериш режимига қараб пахта қўзғалмас қатламда қурийди (ҳавони юқори 

бўлмаган тезликларида), қайнаш ҳолатида ва муаллақ, яъни фонтан ҳолатида қуриши 

мумкин. Турли материалларни қуритишда қайнар қатламда ва фонтан ҳолатида қуритиш 

самарадорлиги юқори бўлиши тадқиқотларда [7, 8, 9, 10] асосланган. 

Пахтани қайнар қатламда фонтан ҳолатида ҳамда пневмотрансортда қуритиш 

жараёнлари деярли ўрганилмаган. 

Шуни таъкидлаш керакки, тадқиқотчилар томонидан фақат пахтани қатламда 

ҳаракатсиз ҳолатда, уни орасидан иссиқ ҳавони филтрация қилиш орқали қуритиш 

ўрганилган. 

Пахтани қатламда қуритишда, биринчи навбатда, ҳаво тақсимловчи юзани танлаб олиш 

керак бўлади. Ҳаво тақсимловчи панжарани асосий аэродинамик кўрсаткичлари бу уларни 

аэродинамик қаршилиги ҳисобланади.  

Агар ҳаво тақсимлагичнинг тешиклари сони кам бўлса, яъни “жонли юза” кам бўлади, 

пахта қатлами зичлиги (пулсация) тўлқин ҳолатида ва нотекис бўлади, баландлиги бўйича 

ўзгаради пахта қатламида кучли каналлар ҳосил бўлиб ҳаво каналлардан учиб кетади. 

Агар “жонли юза” қиймати юқорироқ, яъни тешиклар сони кўпроқ бўлса пахта қатлами 

зичлиги нотекислиги камроқ бўлади, ҳаво пуфаклари ва каналлар ҳосил бўлиши камроқ 

бўлади, пахта билан ҳаво контакти кўпроқ бўлади. 

Агар тешиклар сони кўпроқ, ўлчамлари кичикроқ бўлса, пахта билан ҳаво-контакт юза 

кўпроқ бўлади, лекин ҳаво босимини пасайтиради, аэродинамик қаршилиги кўпроқ бўлади, 

натижада сарф бўладиган электр қуввати ошади. 

Ҳаво тақсимлагичнинг жонли юза коэффициенти уни характерловчи кўрсаткич 

ҳисобланиб, қуйидаги формула билан аниқланади:  

ум

T

F

F
K   

бунда, Fт-тешикларнинг умумий юзаси, Fум – тақсимлагичнинг умумий юзаси. 

Умуман, пахтани қайнаш ҳолатида қуритиш мумкинлиги, яъни толалар илашуви 

мавжуд бўлган, пахтанинг бир текис қайнаш режимини яратиш мумкинлигини аниқлаш 

мақсадида тажриба синови ўтказиш мақсадга мувофиқ. 

Ечиладиган муаммо ва масаланинг қўйилиши.  Пахтани қатламда қуритишда 

намлигининг ўзгариши қонуниятини аниқлаш, пахта қатлами баландлиги, намлиги, ҳаво 

температураси ва тезлигини қуриш тезлигига таъсирини ўрганамиз.   

Ушбу мақсадда пахтани қўзғалмас қатламда, қайнаш қатламида ҳамда муаллақ ҳолатда 

қуритиш тажрибаси ўтказилди. Бунинг учун тажриба ўтказиш методикаси ишлаб чиқилди. 

Тажриба ўтказиш методикаси. Бунинг учун СХЛ-3 корзинасига мослаб тўрли юза 

тайёрланди (1-расм) ва махсус ойнали идишга турли қалинликдаги пахта қўйилди. Намлиги 

10,3 % пахта олиниб қатлам қалинлиги h=50-75-100 мм да пахтадан ҳавонинг ўтиш тезлиги 

аниқланди. Бунинг учун, аввал, махсус ойнали идишга ўртача зичликдаги пахта 50-75-100 

мм қалинликда жойлаштириб, массаси мос равишда 232,6 гр, 476,2 гр ва 606,4 гр эканлиги 

аниқланди. Намуналар кетма-кет СХЛ-3 корзинасига қўйилиб парракли анемометр ёрдамида 

пахтанинг қўзғалмас қатламдаги иссиқ ҳаво тезлиги, қайнаш бошланиш тезлиги, канал ҳосил 

бўлиш тезлиги  ва фонтан ҳосил бўлиш тезликлари аниқланди. 

а) умумий кўриниши                                           б) тўрли юзали махсус ойнали идиш 

1-расм. СХЛ-3-лаборатория қуритгичи 

 

Маълумки, пахта уч хил ҳолатда ҳаракатсиз, қайнаш ва муаллақ (фонтан) ҳолатда 

бўлиши мумкин (2-расм).  

Иссиқ ҳавони паст тезлигида тўрли юза устида пахта қатламини ҳолати ва ҳажми 

ўзгармайди, ҳаракатсиз қолди (2а-расм). 

Ҳаво тезлигининг ошиши пахта қатламини тебранишига олиб келади ва бу тебраниш 

чуқурлашади, натижада пахта қатлами, унинг ғоваклиги ва қалинлиги ошади, қайнаётган сув 

ҳолатида бўлади (2б-расм) ва пахта қатламида кичик ва катта канал ҳосил бўлиши (2в-расм) 

кузатилди. Ҳаво тезлигининг янада оширилиши эса пахта қатламини тўрли юзадан ажралиб 

муаллақ (фонтан) ҳолатга келишига олиб келади (2г-расм). Ушбу ҳолатга мос келган ҳаво 

тезлиги пахтани кўтариш тезлиги υк деб аталади. Бунда пахта бўлаклари бир-биридан 

ажралади, қатлам баландлиги ва хажми ошади, ҳаво таъсирига учрайдиган пахта юзаси 

ошади. 

Пахтани қайнаётган қатламда қуритиш тезлиги ҳаракатсиз қатламда қуритишга 

нисбатан анча юқори бўлади. 

Умуман олганда, пахта қийин сепиладиган ўзаро бирикиш илашиш қучига эга бўлган 

материал ҳисобланганлиги сабабли, қатламда, айниқса, қайнар қатламда қуритишда ноқулай 

қуритиш объекти ҳисобланади. 

Қўзғалмас қатламда қуритиш, қайнар қатламда қуритиш ҳамда фонтан шаклида 

қуритишни ўзига хос хусусиятлари бўлиб, алоҳида аэродинамик режим талаб этади. 

Пахтани қайд этилган усулларда қуритишни назарий ва амалий ўрганиш, уни мавжуд 

конвектив усули билан қиёсий таққослаш долзарб муаммо бўлиб, пахтани қуритиш 

назарияси учун муҳим аҳамият касб этади. 

а) б) 

  
в) г) 

2-расм. Пахта қатламларининг турли ҳаво тезлигида тўрли юза устидаги 

ҳаракати. а) қўзғалмас қатлам ҳолати; б) қайнаш бошланиш жараёни; в) канал ҳосил 

қилиш жараёни; г) фонтан ҳосил бўлиш жараёни. 

 

Тажриба натижалари ва уларнинг таҳлили. Тажриба натижалари  

3-расмда келтирилган. 

  

3-расм. Пахта қатлам 

қалинлигининг иссиқ 

ҳавонинг ўтиш тезлигига 

боғлиқлик гистограммаси 

(50, 75, 100 мм) 3-расм. 

Пахта қатлам қалинлиги-

нинг иссиқ ҳавонинг ўтиш 

тезлигига боғлиқлик 

гистограммаси (50, 75, 100 

мм). 1-пахтанинг қўзғалмас 

қатламдаги тезлиги;  2-

қайнаш бошланиш тезлиги;                                    

3-канал ҳосил бўлиш тезлиги;  

4-фонтан ҳосил бўлиш 

тезлиги 

Эксперимент ва олинган натижаларнинг таҳлили . Олинган натижалардан 

пахтани турли қатламда иссиқ ҳаво берилганда пахтадан иссиқ ҳавонинг ўтиши кузатилди. 

Пахта намлиги 10,3% ўртача зичликда бўлганда, 50 mm қалинликдаги пахтадан қўзғалмас 

қатлам тезлиги, қайнаш бошланиш тезлиги, канал ҳосил бўлиш тезлиги ва фонтан ҳосил 

бўлиш тезлиги мос равишда 0,5; 1,0; 2,0 ва 3,9 м/с тезликда ҳосил бўлди. 75 mm 

қалинликдаги пахтадан қўзғалмас қатлам тезлиги, қайнаш бошланиш тезлиги, канал ҳосил 

бўлиш тезлиги ва фонтан ҳосил бўлиш тезлиги мос равишда 1,0; 2,0; 2,4 ва 4,9 м/с тезликда 

бўлган бўлса, 100 mm қалинликдаги пахтадан қўзғалмас қатлам тезлиги, қайнаш бошланиш 

тезлиги, канал ҳосил бўлиш тезлиги ва фонтан ҳосил бўлиш тезлиги мос равишда 1,3; 2,5; 3,6 

ва 5,0 м/с тезлик кузатилди.  

Хулоса. Иссиқ ҳавонинг паст тезлигида тўрли юза устида пахта қатламининг ҳолати ва 

ҳажми ўзгармасдан ва харакатсиз қолгани кузатилди. 

Ҳаво тезлигининг ошиши пахта қатламини тебранишига олиб келди ва бу тебраниш 

чуқурлашиши  натижасида пахта қатлами, уни ғоваклиги ва қалинлиги ортиши, ушбу 

ҳолатда пахта орасидан иссиқ ҳаво ўтиши бир текис бўлиши аниқланди. Пахта қатламида 

кучли каналлар ҳосил бўлиши, ҳаво каналлардан учиб кетиши, пахта билан иссиқ ҳаво 

учрашиши камайди. Натижада пахта намлиги ўзгаришсиз қолди. 

Ҳаво тезлигини янада оширилиши эса пахта қатламини тўрли юзадан ажралиб фонтан 

ҳолатга келишига олиб келди. Бунда пахта бўлаклари бир-биридан ажралиб, қатлам 

баландлиги ва ҳажми ошди ва ҳаво таъсирига учраган пахта юзаси ортишини кўрсатди. 

Пахтани “қайнаётган қатлам”да қуритиш илмий ва амалий аҳамият касб этади. Бу 

йўналишдаги тадқиқотда, асосан, пахтани бир текис қайнашини таъминловчи тўрли юза ва 

уни аэродинамик қаршилигини аниқлаш, пахта қатламини оптимал қалинлиги билан ўзаро 

боғланиш қонуниятларини аниқлаш ва шу асосда қуритиш ускунасини ишлаб чиқиш талаб 

этилади. 

